


labalarning o‘quv faoliyatini individuallashtirish va ta’lim sifatini oshirish uchun samarali vosita sifatida
muhim ahamiyat kasb etadi. O‘zbekiston Respublikasida so‘nggi yillarda oliy ta’lim sohasida amalga oshi-
rilayotgan islohotlar oliy ta’lim muassasalarini modernizatsiya qilish, ta’lim sifatini oshirish va xalqaro taj-
ribalami keng joriy etishga qaratilgan. Shu nuqtayi nazardan, kredit-modul tizimini joriy etish jarayoni oliy
ta’limning sifatli rivojlanishiga xizmat giluvchi asosiy yo‘nalishlardan biri hisoblanadi. Bu tizim nafaqat
o°‘quv jarayonini yaxshilash, balki talabalarning o°z bilim va ko*nikmalarini mustagqil shakllantirishga, ham-
da o‘quv dasturlarini moslashuvchan va samarali rejalashtirishga yordam beradi.

Hududiy nugtayi nazardan, kredit-modul tizimining amaliy samaradorligini aniglash dolzarb ilmiy
va amaliy ahamiyatga ega. Xorazm viloyatidagi oliy ta’lim muassasalari tajribasi tizimning tashkil etilishi,
uning samaradorligi, ijobiy va salbiy jihatlari hamda istigbollari ilmiy tadqiqot obyekti sifatida qizigarli na-
tijalar beradi. Ushbu magqolada kredit-modul tizimining oliy ta’lim tizimiga joriy etilishi, uning pedagogik
va tashkiliy-huquqiy asoslari, shuningdek, hududiy misol, Xorazm viloyati oliy ta’lim muassasalari faoli-
vati doirasida tahlil gilinadi. Shuningdek, magolada kredit-modul tizimining xalqgaro tajribalar bilan inte-
gratsiyasi, zamonaviy pedagogik yondashuvlar bilan uyg‘unlashuvi va ta’lim sifatini oshirishdagi ijobiy
ta’siri ham ko‘rib chiqiladi. Bu esa ilmiy tadqiqotning dolzarbligini oshiradi va oliy ta’limda kredit-modul
tizimini takomillashtirish uchun nazariy va amaliy asos yaratadi.

Adabiyotlar sharhi. 2020-yil 23-sentabrda qabul gilingan “Ta’lim to‘g‘risida”gi qonun, shuning-
dek, unga qo‘shilgan normativ-huquqiy hujjatlar orqali kredit-modul tizimini oliy ta’lim muassasalariga jo-
riy etish rasmiylashtirildi. Bu tizim talabalaming o‘quv yuklamasini modul va kreditlar asosida rejalash-
tirish, mustagqil o‘qish faoliyatini rag‘batlantirish hamda o°quv jarayonini xalqaro talablar bilan uyg ‘unlash-
tirish imkonini beradi [2]. Shu bilan birga, kredit-modul tizimi oliy ta’limning akademik va tashkiliy-hu-
quqiy asoslarini mustahkamlash, ta’lim sifatini oshirish va talabalar faoliyatini tizimli baholashda muhim
vosita hisoblanadi.

O‘zbekiston Respublikasi Vazirlar Mahkamasining 2020-yil 31-dekabrdagi “Oliy ta’lim muassasa-
larida ta’lim jarayonini tashkil etish bilan bog‘liq tizimni takomillashtirish chora-tadbirlari to*g‘risi”dagi
qarorida oliy ta’lim muassasalarida o‘quv jarayoniga kredit-modul tizimini joriy etish tartibi to‘g ‘risidagi
nizomni tasdiglash va kredit-modul tizimi alohida izohlab o‘tilgan. Nizomda GPA (Grade Point Avera-
ge) akademik mobillik, mobillik dasturi, kredit, oliy ta’lim muassasasi kreditlarni berish, kreditlarni ko*-
chirish, kredit to‘plash, talabaning shaxsiy ta’lim trayektoriyasi, ta’lim dasturi, ta’lim dasturi katalo-
gi, ta’lim natijalari, o‘qish yuklamasi ro‘yxatga olish xizmati, ta’lim elementlari va transkript kabi tushun-
chalar izohlari batafsil yoritilgan [3].

Sh.Tadjimovaning “O‘zbekiston oliy ta’lim tizimida kredit modul tizimining roli” nomli maqolasida
O‘zbekiston oliy ta’limida kredit-modul tizimi ning joriy etilishi va ta’sirini o‘rganadi. Muallif tadqiqoti
natijalari shuni ko‘rsatadiki kredit modul tizimi o‘qituvchiga yo‘naltirilgan ta’limdan talabaga yo‘naltiril-
gan ta’limga o‘tishni rag‘batlantiradi, mustaqillik va tanqidiy fikrlash ko*nikmalarini rivojlantiradi. Solish-
tirma jadval an’anaviy va modul tizimlari o‘rtasidagi asosiy farglarni ko‘rsatadi. Talabalar va o*qituvchilar-
dan olingan so‘rovnoma ushbu tizimga o‘tishning foydalari va dastlabki qiyinchiliklarini tasdiglaydi [4].

I.Rasulovning “Oliy ta’lim tizimida kredit modul tizimini joriy qilishning muammo va yechimlari”
nomli magolasida O‘zbekiston oliy ta’limida kredit-modul tizimining joriy etilishi rivojlangan davlatlar taj-
ribasi asosida qamrab olishga, boshqa so‘z bilan aytganda, ushbu tizimni kompyuter fanlari ta’limida qo‘l-
lashga garatilgan. Muallif modul — bu alohida ta’limiy fan (yoki uning bir qismi) bo‘lib, unda tegishli bi-
limlar va kasbiy jihatlar hagida ma’lumotlar keltiriladi deya izohlaydi. Modul tizimi talabalar fan dasturi-
ni o‘rganish natijasida shakllangan bilim, ko‘nikma va kompetensiyalarni nazorat qilishning tegishli turini
oz ichiga oladi. Masalan, talabalar bilim darajasi va fanlarni egallash darajasi davlat ta’lim standartlariga
muvofigligini ta’minlash magsadida joriy, o°rta va yakuniy nazorat turlari o‘tkaziladi. Modul asosidagi ta’-
lim tartibli ta’limni anglatadi. Ushbu ta’limiy material bir o‘quv mashg ‘uloti doirasida, bir fan yoki fan bo‘-
limi darajasida, ba’zan esa ta’limiy fanning katta qismi, ya’ni bloklar uslubida o*qitilishi mumkin [5].

A Rahimjonovaning “Kredit-modul tizimida oliy ta’lim muassasalarida mustaqil ta’limni tashkil qi-
lish” nomli maqolasida taraqqiyotning dastlabki bosqichlarida respublikamizda 33 dan ortiq OTMlar kre-
dit-modul tizimi faoliyati yo‘lga qo‘yilganligi alohida ta’kidlanadi. Shuningdek, kredit-modul tizimining
afzallik tomonlari tahlil qilinib, dars mashg‘ulotlarini nafagat o*qitishni innovatsion ta’lim texnologiyalari
asosida olib borish, balki asosiy e’tibor talabaning mustagqil ta’lim olishiga qaratilgandigi izohlab o‘tiladi.
Muallif ushbu magolada kredit modul tizimida oliy ta’lim muassasalarida bo‘lajak mutaxassislarni tayyor-
lashda mustaqil ta’limni tashkil etishning nazariy masalalarini ham alohida yoritib bergan|6].

Tadqiqot metodologiyasi. Oliy ta’lim tizimiga kredit modul tizimini joriy qilish jarayonlarini o‘ga-
nishda asosan giyosiy tahlil usuli samaraliroq hisoblanadi. Xususan, mahalliy oliy ta’lim tashkilotlarini ush-
bu tizimga o‘tkazish jarayonlarida xalqaro tajriblarni o‘rganish, ganday tartibda ushbu jarayon olib borili-

shini va natijalarini tahlil gilish maqsadga muofiqdir. Xususan xorijiy mamlakatlar misolida tahlil qilingan-
da, Yaponiya universitetlarida talabalar bakalavr darajasini olishi uchun tizimlashtirilgan uslubdan foydala-
nishadi, ya’ni fanlar majburiy va tanlov fanlarga ajratilgan. Ushbu tajribalarni yana Xitoy universitetlari
misolida ham ko‘rish mumkin. Shuningdek, Amerika, Yevropa va Osiyo-Tinch okeani mintagasida joy-
lashgan davlatlarida ECTS (University credit transfer system) joriy gilinga bo‘lib, aynan Yaponiya va Xitoy
ushbu uzatish tizimidan foydalanmaydilar [7].

Oliy ta’lim tashkilotlarida kredit-modul tizimini joriy gilish borasida gilinayotga uslohotlar bugungi
kunda nodavlat universitetlari faoliyatiga ham bevosita kirib bormogqda. Ushbu tizim universitetlar faoliya-
tini aniq, shaffof va ishonchligini taminlashda asosiy o‘rinni egallaydi. Bu tizim talabalarni ortigcha yukla-
madan xalos giladi. Shuningdek, o‘qitish tizimini samarali tashkil qilishga va talabalarga mutaxassislik fan-
larini yanada chuqur o‘zlashtirishga va tartibga solingan modul tizimi orgali bilim samaradorligini oshi-
rishga qaratilgan ushbu tizim oliy ta’lim tashkilotalri faolivatini chuqur isloh qilinganlini anglatadi.

Tahlil va natijalar. Mamlakatimizda kredit-modul tizimi joriy qilina boshlagandan keyin 2020-
2021-o0‘quv yilining o°zida 35 ta, 2021-yildan boshlab esa, yana ko‘plab oliy ta’lim muassasalarini ushbu
tizimga o‘tkazish uchun ECTS (European credit transfer system) tizimining joriy etilishi ko‘zda tutilgan
edi. Yangi tizim, dastavval, 1-kurs, keyinchalik, barcha kurslar o‘quv dasturlarida joriy etilishi rejalashtiril-
gan. Kredit tizimning asosiy tamoyillari va elementlari O°zbekiston Respublikasi oliy ta’lim tizimiga uzoq
vaqt davomida innovatsiyalar shaklida tatbiq qilib kelindi va bu jarayon hozir ham davom gilmogda. Ma-
salan kadrlar tayyorlashda ikki bosqichli oliy ta’lim—bakalavriat va magistratura hamda ikki bosqichli dok-
torantura yo‘lga qo‘yildi. O‘quv rejalari tanlov fanlari joriy qilindi. Mustagqil ta’lim turlari va ularning hajmi
aniq belgilab qo‘yildi. Haftalik o‘quv yuklamalari 30 soatgacha qisqartirildi. Amaliy mashg‘ulotlar va ma-
lakaviy amaliyotlar hajmi oshirildi, akademik almashinuv dasturlari yo‘lga qo‘yildi. Shuningdek, mtaxas-
sislikka alogador bo‘lmagan fanlar soni qisqartirildi. Ushbu ko‘rilgan chora tadbirlar oliy ta’lim tizimining
qiyinchiliklarsiz kredit-modul tizimiga o‘tishiga yordam beradi [7].

Xulosa. Oliy ta’lim tizimida kredit-modul tizimining amaliyotga tadbiq iqlinishi ta’lim sifatini oshi-
rish, o‘quv jarayonini samarali olib borish va talabani intilish va yondashuvlarini kuchaytirishda muhimrol
o‘ynaydi. Mazkur tizim talabalarga fanlamni erkin tarzda tanlash, individual ta’limni yanada yaxshilash va
akademik mobillik imkoniyatlaridan samarali foydalanishga sharoit yaratib berdi. Shu bilanbir gatorda,
ushbu tizim talabalardan zamonaviy va ilg‘or pedagogik yondashuvlar va natijasi yuqori bo‘lgan baholash
mezonlarini amalda qo‘llashni talab etadi. Demak, mazkur tizimning samaradorligini oshirishda normativ
hujjatlar, professor-o‘qgituvchilar salohiyati va muntazam monitoring muhim rol o‘ynaydi.

Xoljigitov Dimlurod (O‘zbekiston Milliy universitetining Jizzax filiali assistenti)
RAQAMLI TA’LIM MUHITIDA KOMPYUTERLI MATEMATIK TIZIMLARNING
DIDAKTIK IMKONIYATLARI

Annotatsiva. Ushbu maqolada kompyuterli matematik tizimlarning didaktik imkoniyatlari, ularning
matematika ta’limidagi o ‘rni hamda ragamli ta’lim muhitida qo ‘llashning pedagogik asoslari tahlil gilin-
gan. Shuningdek, kompyuterli matematik tizimlarning matematik modellashtirish, vizuallashtirish va hisob-
lash jarayonlarini avtomatlashtirishdagi imkoniyatlari ko ‘rib chiqilgan. Tadgiqot natijalariga ko ‘ra, kom-
pyuterli matematik tizimlar matematik bilimlarni chuqurroq o ‘zlashtirishga, talabalarning analitik fikrla-
shini rivojlantirishga hamda mustaqil ilmiy faoliyatini rag ‘batlantirishga xizmat giladi.

